VENDIM
Nr. 59, daté 17.9.2024

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Marsida Xhaferllari anétare;
Elsa Toska anétare;
Sonila Bejtja anétare;
Sandér Beci anétar;
Ilir Toska anétar;
Genti Ibrahimi anétar;
Marjana Semini anétare;
Fiona Papajorgji anétare,

me sekretare Belma Lleshi, mé daté 17.9.2024 mori né shqyrtim né seancé plenare mbi bazé té
dokumenteve ¢éshtjen nr. 6 (A) 2024 té Regjistrit Themeltar, g€ u pérket:

KERKUES: Arben Malaj

SUBJEKTE TE INTERESUARA: Kuvendi i Republikés sé Shqipérisé; Banka e Shqipérisé

OBJEKTI: Konstatimi i cenimit t€ sé drejtés pér proces té rregullt ligjor si rrjedhojé e
mospérfundimit t€ gjykimit té€ ¢éshtjes gjyqésore administrative nr. 31112-03039-86-2020, nr. akti
14002, daté 18.11.2020 nga Gjykata Administrative e Apelit.

Shfuqizimi i vendimit nr. 00-2023-4789, daté 21.11.2023, té Kolegjit Administrativ té Gjykatés sé
Larté, si i papajtueshém me Kushtetutén e Republikés sé Shqipérisé.

Dérgimi i ¢éshtjes pér rishqyrtim né Gjykatén e Larté.

BAZA LIGJORE: Nenet 42, 131, pika 1, shkronja “f”” dhe 134, pika 1, shkronja “1”, té Kushtetutés
s¢ Republikés sé Shqipérisé (Kushtetuta); neni 6/1 i Konventés Evropiane pér té Drejtat e Njeriut
(KEDN]); neni 71/a i ligjit nr. 8577, daté 10.2.2000, “Pér organizimin dhe funksionimin e Gjykatés
Kushtetuese t€ Republikés sé Shqipéris€”, t€ ndryshuar (ligi nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Fiona Papajorgji, mori né shqyrtim pretendimet e kérkuesit, i cili ka
kérkuar pranimin e kérkesés, konstatoi mungesén e parashtrimeve me shkrim té€ subjekteve té
interesuara, Kuvendit té¢ Republikés sé Shqipérisé (Kuvendi) dhe Bankés sé Shqipérisé (BSH), si dhe
diskutoi ¢éshtjen né térési,

VEREN:

I
Rrethanat e ¢éshtjes

1. Shtetasi Arben Malaj (kérkuesi) ka kryer detyrén e anétarit t€ Késhillit Mbikéqyrés t€ BSH-sé qé
prej muajit dhjetor 2018 deri né muajin dhjetor 2019. Grupi Parlamentar i1 Partisé Socialiste i pérbéré
nga 28 deputeté i €shté drejtuar Kryetarit t€ Kuvendit pérmes shkresés nr. 2790, daté 15.7.2019, me
propozim pér shkarkimin e kérkuesit nga detyra e anétarit té¢ Késhillit Mbikéqyrés té¢ BSH-sé. Me



vendimin nr. 148/2019, daté 18.12.2019 té Kuvendit “Pér shkarkimin e zotit Arben Malaj nga detyra
e anétarit t€ Késhillit Mbikéqyrés t&€ BSH-s¢” (vendimi nr. 148/2019) kérkuesi éshté shkarkuar nga
detyra.

2. Mé daté 16.1.2020, kérkuesi ka paraqitur kérkesépadi né Gjykatén Administrative t€ Shkallés sé
Paré Tirané, me objekt shfuqizimin térésisht t€ vendimit nr. 148/2019 té Kuvendit; detyrimin e té
paditurés, BSH-sé€, qé t'1 paguajé pagat q¢€ do té pérfitonte né detyrén e anétarit t€ Késhillit Mbikéqyrés
t€ BSH-s¢ nga data e ndérpretjes sé¢ marrédhénieve financiare deri né datén e pérfundimit té€ mandatit
sipas ligjit; dhénien e vendimit me ekzekutim té pérkohshém, sipas nenit 317 té Kodit té Procedurés
Civile (KPC).

3. Gjykata Administrative e Shkallés sé¢ Paré Tirané, me vendimin nr. 2392 (80-2020-2414), daté
15.10.2020, ka vendosur rrézimin e saj si t€ pambéshtetur né ligj. Ajo ka arsyetuar se shkeljet e
pretenduara nga kérkuesi né nxjerrjen e vendimit nr. 148/2019 té¢ Kuvendit nuk justifikojné
paligishmériné e tij. Parashikimi ligjor pér shkarkimin e tij nga detyra, sipas parashikimit té nenit 47,
pika 1, té ligjit nr. 8269, daté 23.12.1997, “Pér Bankén e Shqipérisé”, t€ ndryshuar (g nr. 8269/1997),
pér shkakun e pércaktuar né shkronjén “d” té tij nuk éshté joproporcional dhe né shkelje té nenit 17
té Kushtetutés. Masa e shkarkimit nga detyra éshté e vetmja e parashikuar nga dispozita né fjalé, ndaj
akti 1 prodhuar nga Kuvendi nuk mund t€ dispononte pér njé mjet g€ do t€ cenonte mé pak interesat
e kérkuesit. Gjithashtu, ajo ka argumentuar se pérfitimet financiare dhe pagimi i pagés deri né
pérfundimin e mandatit éshté kérkim qé rrjedh nga paligjshméria e pretenduar e aktit té shkarkimit
nga detyra, ndaj ai nuk géndron né kushtet kur u gjykua se vendimi objekt shqyrtimi nuk duhej
shfuqizuar. Po késhtu, gjykata e shkallés sé paré ka vlerésuar se kérkesa e posagme pér dhénien e
vendimit me ekzekutim té pérkohshém, sipas nenit 317 t€ KPC-sé, éshté e lidhur ngushtésisht me
disponimin e gjykatés pér pranimin e padisé, qofté edhe pjesérisht. Sipas gjykatés, né kushtet kur padia
ishte vlerésuar se nuk duhej pranuar, nuk ka vend as pér ekzekutimin e pérkohshém té vendimit.

4. Mé daté 2.11.2020, kérkuesi ka paraqitur ankim kundér vendimit té gjykatés administrative té
shkallés sé paré té lartpérmendur. Céshtja administrative nr. 31112-03039-86-2020 éshté regjistruar né
Gjykatén Administrative t€ Apelit mé daté 18.11.2020 me numér akti 14002.

5. Mé daté 31.8.2023, kérkuesi ka paraqjitur kérkesé né Gjykatén Administrative té Apelit, me objekt
konstatimin e shkeljes sé€ afatit té arsyeshém té gjykimit nga kjo gjykaté, duke kérkuar pérshpejtimin e
procedurave gjyqésore pér gjykimin e ¢éshtjes. Kjo kérkesé 1 éshté pércjellé Gjykatés sé Larté me
shkresén nr. 1695/1 prot., daté 6.10.2023 dhe éshté regjistruar mé daté 10.10.2023 né até gjykaté. Né
vijim, gjyqtari relator i Kolegjit Administrativ té Gjykatés sé Larté ka konstatuar se kérkesés sé
kérkuesit i mungonte nénshkrimi 1 avokatit dhe akti i pérfaqésimit, ndaj me vendimin e ndérmjetém
té datés 17.10.2023 pér plotésim t€ metash té kérkesés, ka vendosur t’i caktojé kérkuesit njé afat 5-
ditor pér plotésimin e saj.

6. Mé daté 20.10.2023, kérkuesi ka plotésuar té metat e kérkesés, duke e paraqitur até né Gjykatén
e Larté sé bashku me aktin e pérfaqésimit té mbrojtésit té tij ligjor. Sipas kérkuesit, ¢éshtja ndodhe;
pér gjykim prej mé shumé se 2 vjetésh e gjysmé né kété gjykaté, ndérkohé qé afati i arsyeshém, sipas
nenit 399/2, shkronja “a”, t&¢ KPC-sé, éshté deri 1 (njé) vit; né fagen zyrtare té késaj gjykate nuk
konstatohet ndonjé vendimmartje pér pezullim gjykimi ose veprim tjetér procedural, i cili do té mund
té justifikonte shkeljen, tejzgjatjen e afatit t€ arsyeshém té gjykimit té ¢éshtjes né fjalé, sikurse éshté
parashikuar né nenin 399/2, shkronja “a”, t&¢ KPC-s¢; kjo ¢éshtje administrative bén pjesé né
kategoriné e ¢éshtjeve té pércaktuara né kreun II, pika 3.1 té vendimit nr. 78, daté 30.5.2019, “Pér
kalendarin e shqyrtimit t€ ¢éshtjeve né gjykatén e apelit” (vendimi nr. 78/2019) té Késhillit t€ Larté
Gjygésor (KLGJ), pér té cilén mund t€ ushtrohej e drejta e kérkimit pér pérshpejtimin e gjykimit té saj
pérpara Gjykatés Administrative té€ Apelit; tejzgjatja e afateve té gjykimit té ¢éshtjes né fjalé, pavarésisht
shkakut té ngarkesés, pérbén shkelje té standardeve té vendosura nga jurisprudenca e Gijykatés



Kushtetuese (Gjykata) dhe Gijykatés Evropiane pér té Drejtat e Njeriut (GJEDN]), pasi ¢éshtjet e
prapambetura nuk pérbéjné arsye té vlefshme pér té justifikuar tejkalimin e afatit té arsyeshém.

7. Gjykata e Larté ka kérkuar mendim me shkrim nga Gjykata Administrative e Apelit, e cila me
shkresén nr. 1986/1 prot., daté 24.10.2023, ka dérguar informacionin e gjyqtarit relator pér ¢éshtjen
e parashtruar nga kérkuesi. Sipas gjyqtarit relator, né gjykatén e apelit ¢éshtja e kérkuesit 1 ka kaluar atij
pérmes shortit elektronik té datés 26.9.2023 dhe né dosjen gjyqésore nuk ka kérkesé pér pérshpejtimin
e gjykimit. Ngarkesa e tij deri né até moment ishte 2754 ¢éshtje. Po sipas tij, kérkesa pér shkelje té
afatit té arsyeshém ishte paraqitur nga kérkuesi pa u plotésuar afati 30-ditor i gjykimit né Gjykatén
Administrative té Apelit, nisur ky afat nga data 26.9.2023 (data e shortit pér kalimin e shqyrtimit té
¢éshtjes atij gjyqtari relator). Gijithashtu, ai ka theksuar se né rastin konkret nuk ishte shkelur afati 1
arsyeshém, pasi ngarkesa e tij né ¢éshtje ishte e madhe, si dhe nuk ishte plotésuar afati 30-ditor, sipas
nenit 48/2 té ligjit nr. 49/2012, daté 3.5.2012, “Pér gjykatat administrative dhe gjykimin e
mosmarréveshjeve administrative”, t€ ndryshuar (ligii nr. 49/2012).

8. Kolegji Administrativ i Gjykatés sé Larté, me vendimin nr. 00-2023-4789, daté 21.11.2023, ka
vendosur mospranimin e kérkesés sé kérkuesit pér shkelje té afatit té€ arsyeshém dhe pérshpejtimin e
gjykimit té ¢éshtjes administrative nga Gjykata Administrative e Apelit, me arsyetimin se nuk
konstatohej zvatritje e géllimshme e procesit nga gjyqtari relator. Sipas saj, né kuptim t€ nenit 399/2,
pika 3, t&¢ KPC-sé, si rrethané qé shkaktonte pamundési objektive pér procedim, né thelb, pérbénte
edhe volumi i madh i ¢éshtjeve t€ mbetura pa gjykuar pér njé kohé té gjaté.

9. Mé daté 22.2.2024, kérkuesi i éshté drejtuar Gjykatés me ankim kushtetues individual, sipas
objektit té tij. Me vendimin e datés 5.4.2024, Kolegji 1 Gjykatés ka vendosur kalimin e ¢éshtjes pér
shqyrtim né seancé plenare mbi bazé té dokumenteve.

II
Pretendimet né Gjykatén Kushtetuese

10. Kérkuesi, né ményré t€ pérmbledhur, ka pretenduar se i €shté cenuar e drejta pér proces 16 rregullt
ligor, e garantuar nga neni 42 1 Kushtetutés, né drejtim té:

10.1 8¢ drejtés per gjykim brenda njé afati té arsyeshém, pasi Gjykata Administrative e Apelit ka tejkaluar
afatin e arsyeshém né gjykimin e ¢éshtjes, e cila éshté regjistruar né kété gjykaté mé daté 18.11.2020
dhe ende nuk éshté gjykuar. Pavarésisht késaj situate faktike, Gjykata e Larté ka vendosur rrézimin e
kérkesés pér konstatimin e tejkalimit té afatit té arsyeshém, né kundérshtim me jurisprudencén e
Gjykatés dhe até t&¢ GJEDN]J-sé, duke e bazuar vendimmarrjen e saj né pamundésiné objektive té
shqyrtimit té€ ¢éshtjes pér shkak té ngarkesés prej 2754 ¢éshtjesh gjyqésore administrative qé ka né
gjykim gjyqtari relator i ¢éshtjes. Gjykata Administrative e Apelit nuk rezulton qé té keté pezulluar
¢éshtjen pér shkaqe ligjore ose ¢ ajo té jeté shtyré pér shkak té kérkesave té palés kérkuese, si dhe nuk
jané shfaqur rrethana té pamundésisé objektive pér procedim, sipas nenit 399/2, pika 3, t&¢ KPC-sé.
Prej késaj gjykate nuk jané ndérmarré veprime té menjéhershme dhe efektive pér rregullimin e situatés,
né kushtet e tejkalimit t€ afatit ligjor t€ parashikuar né nenin 399/2, shkronja “a”, t¢ KPC-sé. Céshtja
qé kérkohet té zgjidhet nga kjo gjykaté éshté specifike dhe e ndjeshme, prandaj ajo duhet ta marré né
konsideraté dhe ta zgjidhé até sa mé shpejt té jeté e mundur. Vonesa e tepért e gjykimit té saj rrezikon
efektivitetin e veté sistemit té drejtésisé, né syté e publikut, si dhe perceptimin e tij pér dhénien e
drejtésisé nga gjykata.

11. Subjektet e interesuara, Kuvendi dhe BSH-ja, nuk kané paraqitur prapésime me shkrim, edhe
pse jané njoftuar rregullisht.

I11



Vlerésimi i Gjykatés Kushtetuese

A. Pér legjitimimin e kérkuesit

12. Céshtja e legjitimimit (locus standi) éshté njé ndér aspektet kryesore qé lidhet me nisjen e njé
procesi kushtetues. Referuar neneve 131, pika 1, shkronja “f” dhe 134, pikat 1, shkronja “i” dhe 2, té
Kushtetutés, si dhe nenit 71 t€ ligjit nr. 8577,/2000, ¢do individ, person fizik ose juridik, subjekt i sé
drejtés private dhe publike, mund t€ véré né lévizje Gjykatén pér gjykimin pérfundimtar té ankesave
kundér ¢do akti té pushtetit publik ose vendimi gjygésor qé cenon té drejtat dhe lirité themelore té
garantuara né Kushtetuté. Ankimi kushtetues individual, né ¢do rast, duhet té plotésojé kriteret e nenit
71/a t€ ligjit nr. 8577/2000, gé lidhen me shtetimin e mjeteve juridike, afatin e paraqitjes sé kérkesés,
pasojat negative t€ pésuara né ményré té drejtpérdrejté e reale dhe mundésiné pér rivendosjen e sé
drejtés sé shkelur.

13. Kérkuesi, si bartés i té drejtave dhe lirive themelore té parashikuara nga Kushtetuta, legjitimohet
ratione personae, bazuar né nenet 131, pika 1, shkronja “” dhe 134, pika 1, shkronja “1”, té Kushtetutés,
pasi éshté palé ndérgjyqése né procesin gjyqésor né gjykatén e apelit, pér té cilin ka ngritur pretendime
né drejtim té standardit té gjykimit brenda njé afati té arsyeshém.

14. Njé kriter tjetér éshté shterimi i mjeteve juridike efektive, 1 parashikuar nga neni 131, pika 1, shkronja
“f’, i Kushtetutés dhe neni 71/a, pika 1, shkronja “a”, i ligjit nr. 8577,/2000, qé kérkon shfrytézimin
né rrugé normale té mjeteve juridike efektive, té cilat jané té pérshtatshme, té disponueshme dhe té
frytshme pér njé ¢éshtje konkrete. Pér sa u pérket kérkesave pér konstatimin e cenimit té sé drejtés
pér gjykim brenda afatit té€ arsyeshém, Gjykata ka mbajtur gqéndrimin se legjislacioni i brendshém
tashmé parashikon mjete juridike efektive qé i ofrojné individit rezultate konkrete pér rivendosjen e
késaj té drejte kushtetuese. Né kété kuptim, individi duhet t'u drejtohet gjykatave t€ zakonshme, né
pérputhje me parashikimet e neneve 399/2 e vijues t&¢ KPC-sé, dhe vetém pasi té keté shteruar
garancité e mbrojtjes qé i ofrohen nga juridiksioni i zakonshém gjyqgésor, ai mund té véré né lévizje
gjykimin kushtetues (shih vendimet nr. 46, daté 3.10.2023; nr. 44, daté 26.9.2023; nr. 2, daté 17.2.2022 t¢
Gyykatés Kushtetuese).

15. Gjykata véren se kérkuesi, né kushtet e mungesés sé njé vendimmarrjeje t€ Gjykatés
Administrative t€ Apelit pér ¢éshtjen e tij, i éshté drejtuar asaj me kérkesén e datés 31.8.2023 pér
konstatimin e cenimit té afatit t€ arsyeshém dhe pérshpejtimin e gjykimit. Kjo kérkesé éshté pércjellé
né Gjykatén e Larté mé daté 10.10.2023, dhe pas plotésimit té t€ metave té saj Eshté regjistruar mé daté
20.10.2023 né kété gjykaté. Me vendimin nr. 00-2023-4789, daté 21.11.2023, Gjykata e Larté ka
vendosur mospranimin e kérkesés, ndaj 1 vetmi mjet né dispozicion té kérkuesit pér rivendosjen e sé
drejtés sé pretenduar té cenuar éshté ankimi kushtetues individual. Pér rrjedhojé, Gjykata ¢mon se
kérkuesi e ka pérmbushur kriterin e shterimit t€ mjeteve juridike efektive, té parashikuar nga neni 131,
pika 1, shkronja “f”, i Kushtetutés dhe neni 71/a, pika 1, shkronja “a”, i ligjit nr. 8577/2000.

16. Pér sa i pérket legjitimimit ratione temporis, Gjykata véren se jo vetém qé shkelja éshté vazhduese,
por vendimi i Gjykatés sé¢ Larté éshté i datés 21.11.2023, kurse ankimi kushtetues individual éshté
paraqitur dhe regjistruar né Gjykaté mé daté 22.2.2024, ndaj né kéto kushte Gjykata vleréson se ankimi
kushtetues individual i kérkuesit éshté paraqitur brenda afatit ligjor 4-mujor té parashikuar nga neni
71/a, pika 1, shkronja “b”, i ligjit nr. 8577/2000.

17. Né lidhje me legjitimimin ratione materiae, né thelb, objekt 1 ankimit kushtetues individual éshté
tejzgjatja e procedurave gjygésore pér shqyrtimin e ¢éshtjes sé kérkuesit né gjykatén e apelit, 1 cili, né
kuptim té neneve 42 dhe 131, pika 1, shkronja “f’, t€ Kushtetutés, bén pjesé né juridiksionin
kushtetues dhe do té analizohet né vijim né kéndvéshtrim té sé drejtés pér gjykim brenda afatit té
arsyeshém.

B. Peér themelin e pretendimeve



B.1 Pér cenimin e sé drejtés pér gjykim brenda njé afati té arsyeshém

18. Kérkuesi ka pretenduar se Gjykata Administrative e Apelit ka tejkaluar afatin e arsyeshém né
gjykimin e ¢éshtjes, e cila éshté regjistruar né kété gjykaté mé daté 18.11.2020 dhe ende nuk éshté
gjykuar. Pavarésisht késaj situate faktike, Gjykata e Larté ka vendosur rrézimin e kérkesés pér
konstatimin e tejkalimit té afatit t€ arsyeshém, né kundérshtim me jurisprudencén e Gjykatés dhe até
t¢ GJEDN]J-sé, duke e bazuar vendimmarrjen e saj né pamundésiné objektive té shqyrtimit té ¢éshtjes
pér shkak té ngarkesés sé ¢éshtjeve gjyqésore qé ka né gjykim gjyqtari relator 1 ¢éshtjes. Gjykata
Administrative e Apelit nuk rezulton qé té keté pezulluar ¢éshtjen pér shkaqe ligjore ose qé ajo té jeté
shtyré pér shkak té kérkesave té palés kérkuese, si dhe nuk jané shfaqur rrethana té pamundésisé
objektive pér procedim, sipas nenit 399/2, pika 3, t€ KPC-sé. Prej késaj gjykate nuk jané ndérmarré
veprime t€ menjéhershme dhe efektive pér rregullimin e situatés, né kushtet e tejkalimit té afatit ligjor
té parashikuar né nenin 399/2, shkronja “a”, t¢ KPC-sé. Céshtja q€ kérkohet t€ zgjidhet nga kjo gjykaté
éshté specifike dhe e ndjeshme, prandaj ajo duhet ta marré né konsideraté dhe ta zgjidhé até sa mé
shpejt té jeté e mundur.

19. Neni 42 i Kushtetutés pércakton se kushdo, pér mbrojtjen e té drejtave, lirive dhe interesave té
tij kushtetues dhe ligjoré, ka té drejtén e njé gjykimi té drejté dhe publik brenda njé afati té arsyeshém.
Né jurisprudencén e saj Gjykata ka vlerésuar se kohézgjatja e gjykimit, normalisht, llogaritet nga
momenti i fillimit t€ procesit gjyqésor deri né dhénien e vendimit dhe se né kohézgjatjen e
pérgjithshme té gjykimit nuk pérjashtohen vonesat e shkaktuara nga zbatimi i reformés né drejtési,
pasi barra e kétyre vonesave nuk duhet té zhvendoset te palét ndérgjyqése (shih vendimet nr. 43, daté
4.6.2024; nr. 37, daté 7.5.2024; nr. 21, daté 4.4.2024 & Gpykatés Kushtetuese).

20. Né rastin konkret, Gjykata véren se kérkuesii éshté drejtuar Gjykatés Administrative té Shkallés
s¢ Paré Tirané, mé daté 16.1.2020, duke kérkuar shfugizimin e vendimit t€ Kuvendit pér shkarkimin
e tij nga detyra e anétarit t€¢ Késhillit Mbikéqyrés t€ BSH-sé, e, pér pasojé, detyrimin pér pagesén e
pagave g€ do té pérfitonte né kété detyré nga data e ndérprerjes sé marrédhénieve financiare deri né
datén e pérfundimit té mandatit sipas ligjit. Gjykata Administrative e Shkallés sé Paré Tirané ka
vendosur rrézimin e padisé sé kérkuesit si t€ pambéshtetur né ligj. Kundér kétij vendimi, mé daté
2.11.2020, kérkuesi ka paraqitur ankim. Si rezultat nga momenti i regjistrimit té ¢éshtjes né Gjykatén
Administrative té Apelit (18.11.2020) deri né shqyrtim e saj né Gjykaté kané kaluar pothuajse 4 vjet
dhe ende nuk ka njé vendimmarrje pér té.

21. Lidhur me afatet e gjykimit t&¢ mosmarréveshjes administrative, KPC-ja né grupin e rregullave
pér mjetet e ankimit pér konstatimin e shkeljeve té gjykimit brenda afatit té€ arsyeshém, ka pércaktuar
afatin 1-vjecar pér pérfundimin e gjykimit né shkallé té dyté (neni 399/2, pika 1, shkronja “a”, i KPC-
s€). Kjo nénkupton se formalisht gjykimi i ¢éshtjes né Gjykatén Administrative té Apelit ka tejkaluar
afatin e pércaktuar ligjor.

22. Né véshtrim té standardeve t€ mésipérme, pér té vlerésuar nése né rastin né shqyrtim ka pasur
tejzgjatje t€ paarsyeshme té afatit, pra nése kérkuesit i éshté cenuar e drejta kushtetuese pér proces té
rregullt né kété aspekt, Gjykata do té analizojé rrethanat e veganta té ¢éshtjes konkrete dhe kriteret e
vendosura nga jurisprudenca kushtetuese qé lidhen me: (i) sjelljen e kérkuesit; (i) kompleksitetin e
¢éshtjes; (iii) sjelljen e autoriteteve; (iv) réndésiné e asaj ¢faré rrezikon kérkuesi (5bzh vendimet nr. 68, daté
7.12.2023; nr. 6, daté 16.2.2023; nr. 13, daté 26.5.2022 t¢ Gyykatés Kushtetuese).

23. Né lidhje me gselljen ¢ kérkuesit Gjykata véren se sikurse ka pranuar edhe Gjykata e Larté (shib
paragrafin 18 1¢ vendimit 1¢ Gjykatés sé¢ Larté) nuk konstatohet ndonjé sjellje e kérkuesit né veganti ose e
paléve né pérgjithési qé té keté ndikuar né kohézgjatjen e procesit, pér sa kohé qé nga regjistrimi 1
¢éshtjes né Gjykatén Administrative té Apelit e deri né shqyrtimin e saj né Gjykaté, nuk éshté kryer
ndonjé veprim procedural. Pér rriedhojé, Gjykata vleréson se nuk rezulton qé kérkuesi ose palét né
proces té jené béré shkak ose té kené shkaktuar vonesa né gjykimin e ¢éshtjes.



24. Pér sa i takon kompleksitetit té ¢éshtjes, Gjykata véren se mosmarréveshja objekt gjykimi éshté e
natyrés administrative, qé rregullohet nga ligji nr. 49/2012. Si palé né gjykimin né shkallé t€ paré,
krahas kérkuesit, kané¢ qené Kuvendi dhe BSH-ja dhe né objektin e padisé kérkohet shfuqizimi i
vendimit té¢ Kuvendit, pérmes té cilit kérkuesi éshté shkarkuar nga detyra e anétarit t€ Késhillit
Mbikéqyrés té BSH-sé€, detyrimin e BSH-sé pér té paguar pagat qé ai do té pérfitonte né kété detyré
nga data e ndérprerjes sé¢ marrédhénieve financiare deri né datén e pérfundimit té mandatit sipas ligjit,
si dhe dhénia e vendimit pér ekzekutim t€ pérkohshém. Né kété ¢éshtje gjykata administrative e
shkallés sé paré ka vendosur rrézimin e padisé sé kérkuesit, i cili népérmjet ankimit ka véné né l1évizje
Gjykatén Administrative t€ Apelit. Gjykata vleréson se, ashtu si edhe veté Gjykata e Larté ka ¢gmuar
(shib paragrafin 18 1 vendimit té Kolegjit Administrativ & Gjykatés sé Larté), ¢éshtja nuk paragitet komplekse
nga ana e saj pér té justifikuar kohézgjatjen e shqyrtimit té saj.

25. Pér sa i pérket selljes s¢ auntoriteteve, Gjykata véren se ¢éshtja e kérkuesit éshté né pritje pér
shqyrtim né gjykatén e apelit tashmé prej pothuajse 4 vjetésh, ndérsa kohézgjatja totale e procedurave
nga momenti 1 paraqjitjes sé padisé né gjykatén e shkallés sé paré éshté pothuajse 5 vjet. Nga té dhénat
e marra nga gjykata e apelit, ¢éshtja i €shté nénshtruar disa heré procedurés sé rishortimit dhe mé daté
12.12.2023 i ka kaluar pér gjykim gjyqtares relatore N. H., e cila aktualisht ka né ngarkim 2243 ¢éshtje.
Céshtja e kérkuesit éshté regjistruar né Gjykatén Administrative t€ Apelit mé daté 18.11.2020,
ndérkohé qé aktualisht né kété gjykaté jané né radhé pér gjykim ¢éshtjet e regjistruara né vitin 2017, si
dhe ¢éshtjet me pérshpejtim shqyrtimi me kérkesé té paléve sipas vendimit nr. 78/2019 t€ KLGJ-sé.

26. Bazuar né treguesit e mésipérm, Gjykata vleréson se kohézgjatja e gjykimit té ¢éshtjes sé
kérkuesit lidhet me ngarkesén e larté né gjykatén e apelit shkaktuar nga zbatimi i reformés né drejtési.

27. Né kété drejtim, Gjykata thekson né ményré té pérséritur se pavarésisht réndésisé dhe
pérfitimeve gé sjellin reformat né sektorin e drejtésisé, ligivénési ka pér detyré té marré masat dhe té
gjejé mjetet e duhura pér ndryshimin e gjendjes faktike, me géllim qé ligjet té zbatohen dhe gjykatat e
té gjitha niveleve té€ funksionojné normalisht (shzh vendimet nr. 2, daté 17.2.2022; nr. 37, daté 5.11.2021;
nr. 35, daté 1.11.2021 t& Gyykatés Kushtetuese). Giithsesi, kjo gjendje éshté duke u zgjatur prej disa vitesh,
prandaj edhe metodat e identifikuara nga veté gjykatat dhe KLLG]J-ja, né cilésiné e organit kushtetues
qé ka pérgjegjésiné pér té siguruar mbarévajtjen e pushtetit gjyqésor (neni 147, pika 1, 1 Kushtetutés),
tregojné se mekanizmat e parashikuar nga nenet 399/1-399/12 t¢ KPC-sé i shérbejné njé kohe
normale té veprimtarisé gjygésore, pra jo situatés sé¢ jashtézakonshme, né piképamje té volumit, qé
ndodhet tashmé sistemi i drejté€sisé (shih vendimet nr. 43, daté 4.6.2024; nr. 21, daté 4.4.2024 # Gjykatés
Kushtetuese).

28. Sé fundmi, né lidhje me réndésiné e asaj ¢faré rrezikon kérkuesi, Gjykata ka vlerésuar se disa kategori
¢éshtjesh, pér shkak té natyrés sé tyre, kérkojné pérshpejtim té posagém té gjykimit, nisur nga interesi
veganérisht 1 larté 1 kérkuesit. Disa ¢éshtje qé lidhen me interesa “vetjaké e jetésoré “ nevojitet té
trajtohen me shpejtési e pérparési. T€ tilla jané ¢éshtjet qé kérkojné “kujdes té vecanté” ose “kujdes té
jashtézakonshém”, siato qé lidhen me statusin civil, kujdestariné e fémijéve, marrédhéniet e punésimit,
sémundjet e pashérueshme, pensionin. Lista e kétyre ¢éshtjeve nuk mund té jeté shteruese dhe kriteri
1interesit t€ kérkuesit né proces verifikohet nga Gjykata rast pas rasti (shib vendimet nr. 43, daté 4.6.2024,
nr. 21, daté 4.4.2024, nr. 6, daté 16.2.2023 té Gjykatés Kushtetuese).

29. Né rastin né shqyrtim, Gjykata véren se né thelb té objektit té ¢éshtjes sé¢ kérkuesit éshté
detyrimi pér pagimin e shpérblimit qé ai do té pérfitonte deri né pérfundimin e mandatit si anétar i
Késhillit Mbikéqyrés té€ BSH-sé, pér shkak té shkarkimit té tij nga detyra, sipas kérkuesit, né shkelje té
réndé té ligjit, Kushtetutés dhe KEDN]J-sé. Né kété drejtim konstatohet se detyra si anétar i Késhillit
Mbikéqyrés t&€ BSH-sé, sipas nenit 46 té ligjit nr. 8269/1997, nuk e pengon individin qé mban kété
pozicion té kryejé njékohésisht edhe detyra té tjera, me pérjashtim té atyre qé jané té papajtueshme
me kété funksion (Presidenti i Republikés, deputeti, anétari i Késhillit t¢ Ministrave ose punonjési,



administratori, aksionari me pjesémarrje ndikuese né bankat e nivelit t€ dyté ose né subjekte qé
licencohen nga BSH-ja). Kjo nénkupton se aktiviteti si anétar i Késhillit Mbikéqyrés t¢ BSH-sé nuk
mund té jeté 1 vetmi funksion g€ ai mund té ushtrojé e, pér pasojé, edhe shpérblimi prej késaj detyre
nuk éshté 1 vetmi burim jetese pér té.

30. Pér sa mé lart, me shkresén e datés 12.4.2024 kérkuesit i éshté kérkuar paraqitja (nése ka) e
argumenteve shtesé, ndér té tjera, pér réndésiné e saj ¢faré ai rrezikon nga kohézgjatja e procesit
gjyqésor. Kérkuesi ka zgjedhur t€ mos paraqesé argumente shtesé né kété drejtim. Prandaj, bazuar né
argumentet e paraqitura né kérkesé, Gjykata vleréson se kérkuesi nuk ka arritur t€ parashtrojé shkaqe
té mjaftueshme pér t€ provuar se ¢éshtja e tij éshté e njé natyre té tillé qé interesi i tij rrezikohet né
shkallé té konsiderueshme nga kohézgjatja e procedurave gjyqésore. Pér rrjedhojé, Gjykata arrin né
pérfundimin se ¢éshtja e tij, pér shkak té natyrés qé ka, lidhet me interesa vezjaké, por jo jetésoré, té tilla
qé duhet té shqyrtohen me prioritet nga gjykatat e juridiksionit té zakonshém. Né kéto kushte, né
lidhje me réndésiné e asaj cfaré rrezikon kérkuesi pér shkak té vonesés sé gjykatés sé apelit né
shqyrtimin e ¢éshtjes sé tij, Gjykata vleréson se né kontekst té rrethanave té rastit, kérkuesi nuk ka
argumentuar dhe provuar rrezikun pér interesat e tij, natyra dhe réndésia e té ciléve té justifikojé
trajtimin me pérparési dhe shpejtési té veganté té ¢éshtjes sé tij.

31. Bazuar né kéto t€ dhéna, duke vlerésuar sé bashku pérfundimet e analizés té secilés prej kritereve
t€ mésipérme € jané pércaktuese té kohézgjatjes sé arsyeshme té procesit, né kuptim té réndésisé sé
asaj ¢faré rrezikon kérkuesi, Gjykata ¢mon se ¢éshtja e tij nuk pérbén shkak té arsyeshém né aspektin
kushtetues pér t'u shqyrtuar me prioritet, prandaj kérkesa duhet té rrézohet.

PER KETO ARSYE,

Gjykata Kushtetuese, né mbéshtetje té neneve 131, pika 1, shkronja “£” dhe 134, pika 1, shkronja
“1”, t€ Kushtetutés, si dhe nenit 72 té ligjit nr. 8577, daté 10.2.2000, “Pér organizimin dhe funksionimin
e Gjykatés Kushtetuese té Republikés sé Shqipérisé”, t€ ndryshuar, me shumicé votash,

VENDOSI:

1. Rrézimin e kérkesés.
Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré, mé 17.9.2024.
Shpallur, mé 9.10.2024.

Kryetare: Holta Zacaj

Anétaré: Elsa Toska, Ilir Toska, Sandér Beci, Sonila Bejtja, Fiona Papajorgji, Marjana Semini,
Genti Ibrahimi

Anétar kundér: Marsida Xhaferllari

MENDIM PAKICE

1. Né gjykimin kushtetues té véné né lévizje nga kérkuesi Arben Malaj me objekt konstatimin e
cenimit té sé drejtés pér njé proces té rregullt ligjor né aspektin e gjykimit brenda njé afati té arsyeshém,
shfuqizimin e vendimit té Gjykatés sé Larté qé ka rrézuar kérkesén e tij pér konstatimin e shkeljes si
té papajtueshém me Kushtetutén dhe dérgimin e ¢éshtjes pér rishqyrtim né até gjykaté, jam kundér
vendimit té shumicés pér rrézimin e kérkesés, pasi vlerésoj se ankimi kushtetues individual éshté i



bazuar, ndaj, si i tillé, duhej pranuar. Né mbéshtetje té€ nenit 132, pika 3, té Kushtetutés dhe nenit 72,
pika 8, té ligjit nr. 8577/2000, qé parashikojné publikimin e mendimit té pakicés sé bashku me
vendimin pérfundimtar té Gjykatés, parashtroj né vijim argumentet q¢ mbéshtesin géndrimin tim
kundér.

2. Nga té dhénat e ¢éshtjes rezulton se kérkuesi ka ushtruar detyrén e anétarit té Késhillit
Mbikéqyrés té BSH-sé, pérreth 1 vit (dhjetor 2018 - dhjetor 2019), deri kur mbéshtetur né kérkesén e
Grupit Parlamentar té Partisé Socialiste, ai éshté shkarkuar nga detyra. Ai e ka kundérshtuar vendimin
e shkarkimit né Gjykatén Administrative té Shkallés sé Paré Tirané, e cila, me vendimin e datés
15.10.2020, e ka rrézuar padiné si té€ pambéshtetur né ligj. Kundér kétij vendimi kérkuesi ka paraqitur
apel dhe ¢éshtja e tij éshté regjistruar né Gjykatén Administrative té¢ Apelit mé daté 18.11.2020. Né
kushtet kur ¢éshtja e tij nuk po shqyrtohej né shkallé té dyté, kérkuesi, mé daté 31.8.2023, ka paragitur
kérkesé pér konstatimin e shkeljes sé afatit té arsyeshém té gjykimit dhe pérshpejtimin e procedurave
pér gjykimin e ¢éshtjes (kérkesa pér pérshpejtimin e procedurave). Pasi kérkesa éshté pércjellé né Gjykatén
e Larté, gjyqtari relator ka konstatuar se kérkesés i mungonte nénshkrimi i avokatit dhe akti 1
pérfagésimit, ndaj me vendimin e ndérmjetém té datés 17.10.2023 e ka kthyer até pér plotésim té
metash. Né vijim, pas plotésimit té té metave, Gjykata e Larté, mé daté 21.11.2023, ka vendosur
mospranimin e kérkesés, me arsyetimin se nuk konstatohej zvarritje e géllimshme e procesit nga
gjyqtati relator dhe se né kuptim t€ nenit 399/2, pika 3, t€¢ KPC-sé, si rrethané qé shkakton pamundési
objektive pér procedim, né thelb, pérbénte edhe volumi i madh i ¢éshtjeve t€ mbetura pa gjykuar pér
njé kohé té gjaté. Né kéto rrethana, kérkuesi i éshté drejtuar Gjykatés mé daté 22.2.2024 me ankim
kushtetues individual.

3. Shumica pasi ka shqyrtuar kérkesén né kéndvéshtrim té sé drejtés pér gjykim brenda afatit té
arsyeshém ka vendosur rrézimin e saj. Konkretisht, ajo ka analizuar rrethanat e veganta té ¢éshtjes dhe
kriteret e vendosura nga jurisprudenca kushtetuese duke konkluduar se: () né drejtim té geljjes sé
kérkuesit nuk rezulton qé ai ose palét né proces té jené béré shkak ose té kené shkaktuar vonesa né
gjykimin e ¢éshtjes (shib paragrafin 23 t¢ vendimid); (ii) lidhur me kompleksitetin e ¢éshyjes ajo nuk éshté e
atillé pér t€ justifikuar kohézgjatjen e shqyrtimit t€ saj (shih paragrafin 24 1¢ vendimit); (iii) pér sa i takon
sjelljes sé autoriteteve, kohézgjatja e gjykimit té ¢éshtjes lidhet me ngarkesén e larté né gjykatén e apelit,
shkaktuar nga zbatimi i reformés né drejtési, pasi sipas t€ dhénave té asaj gjykate, ¢éshtja i éshté
nénshtruar disa heré procedurés sé rishortimit dhe gjyqtarja relatore aktuale ka né ngarkim 2243
céshtje, ndérsa jané né radhé pér gjykim ¢éshtjet e regjistruara né vitin 2017 (shih paragrafér 25-26 #
vendimit); (iv) né lidhje me réndésiné e asaj ¢faré rrezikon kérkuesi, ai nuk ka argumentuar dhe provuar
rrezikun pér interesat e tij, natyra dhe réndésia e té cilave té justifikojé trajtimin me pérparési dhe
shpejtési té vecanté té ¢éshtjes sé tij, pasi ndonése ¢éshtja lidhet me interesat vetjaké ato nuk jané
jetésore, né kushtet kur thelbi lidhet me detyrimin pér pagimin e shpérblimit pér shkak té shkarkimit
nga detyra, i cili nuk éshté i vetmi burim jetese pér kérkuesin (shib paragrafet 29—30 té vendimit).

4. Ndonése bashkohem me vlerésimin e shumicés pér sa u takon tre kritereve té para ¢ lidhen me
gjelljen e kérkuesit, kompleksitetin e ¢éshtjes dhe sjelljen e antoriteteve, nuk pajtohem me vlerésimin e saj pér sa
1 pérket kriterit té katért, pra me réndésiné e asaj ¢faré rregikon kérkuesi.

5. Né parim jam dakord se né ndryshim nga proceset gjyqésore ku vendosen té drejta vetjake dhe
tepér té réndésishme pér individin, né rastin konkret interesi thelbésor i1 kérkuesit né proces —
kundérshtimi i shkarkimit nga detyra, prima facie nuk pérbén interes prioritar, né kuptimin qé gjykatat
t€ kené detyrimin t€ pérshpejtojné gjykimin. Megjithaté, duhet theksuar se verifikimi i réndésisé té sé
drejtés materiale né procesin gjyqésor merr réndési dhe béhet pércaktues né rastet kur kohézgjatja e
gjykimit, kompleksiteti i ¢éshtjes dhe sjellja e autoriteteve jané té tilla qé véshtirésojné nxjerrjen e njé
pérfundimi pér respektimin e sé drejtés pér gjykim brenda njé afati té arsyeshém. Pérdorimi i kétij
kriteri né ményré t€ vecuar dhe zbatimi i tij si faktor pércaktues né ¢do rast nuk pérputhet me



vlerésimin “nén dritén e rrethanave t ¢do rasti konkre?” q€ ka vendosur jurisprudenca kushtetuese (shib
vendimet nr. 3, daté 17.2.2022; nr. 33, daté 1.11.2021; nr. 12, daté 5.3.2012 t¢ Gjykatés Kushtetuese). Po késhtu,
nése ky kriter vlerésohet né ményré té vecuar dhe me vleré pércaktuese pér pranimin e ankimit té
individéve, atéheré rrezikohet té cenohet thelbi i sé drejtés kushtetuese pér proces té rregullt, sipas
nenit 42 t€ Kushtetutés, duke e kufizuar/eliminuar até pér individét qé zhvillojné njé proces gjyqésor
pér mbrojtjen e atyre t€ drejtave té ligjshme qé nuk pérfshihen né kategoriné e interesave prioritare.

6. Pér sa mé lart, ¢moj se Gjykata duhej té kishte vendosur pranimin e kérkesés, shfuqizimin e
vendimit té Gjykatés sé Larté, qé ka rrézuar kérkesén pér pérshpejtimin e procedurave dhe detyrimin
e Gjykatés Administrative té€ Apelit pér té gjykuar ¢éshtjen brenda njé afati té arsyeshém, duke
vlerésuar edhe rrethanat qé lidhen me numrin e ulét té gjyqtaréve, numrin e larté t€ ¢éshtjeve dhe
volumin e punés sé trupit gjykues konkret né até gjykaté.

Anétare: Marsida Xhaferllari



